
BIZNES JARAYONLAR AUTSORSINGINI 
OPTIMALLASHTIRISH USULLARI TAHLILI

Uzaqov Ortik Shaymardanovich  
Qarshi davlat texnika universiteti
“Optik aloqa tizimlari va tarmoqlari” kafedrasi dotsenti, i.f.f.d.(PhD) 
Email: uzoqovortiq@gmail.com

Annotatsiya. Ushbu maqolada raqamli texnologiyalar yordamida zamonaviy biznes muhitida biznes jarayonlarini 
optimallashtirish masalalari o‘rganilgan. Tadqiqot aralash metodologiya asosida olib borilgan bo‘lib, 248 ta korxona 
vakillari ishtirokida anketaviy so‘rov, 42 ta top-menejer bilan chuqur intervyu hamda 6 ta fokus-guruh muhokamasi tahlil 
qilingan. Tadqiqot davomida kuzatish va ish hujjatlari tahlili orqali muvaffaqiyatli amaliyotlar aniqlangan. Ilmiy asoslangan 
tavsiyalar ishlab chiqilgan bo‘lib, ular biznes jarayonlarini bosqichma-bosqich optimallashtirish, xodimlarning raqamli 
kompetensiyalarini rivojlantirish hamda texnologik yechimlarni strategik maqsadlarga moslashtirishni nazarda tutadi.

Kalit soʻzlar: biznes jarayonlarini optimallashtirish, raqamli transformatsiya, BPEI indeksi, aralash metodologiya, 
operatsion samaradorlik, zamonaviy menejment, raqamli kompetensiya.

Abstract. This article examines the issues of optimizing business processes in a modern business environment using 
digital technologies. The research was conducted using a mixed methodology, analyzing a questionnaire survey with the 
participation of 248 enterprise representatives, in-depth interviews with 42 top managers, and 6 focus group discussions. 
During the study, successful practices were identified through observation and analysis of working documents. 
Scientifically based recommendations were developed, which provide for the gradual optimization of business processes, 
the development of digital competencies of employees, and the alignment of technological solutions with strategic goals.

Key words: business process optimization, digital transformation, BPEI index, mixed methodology, operational efficiency, 
modern management, digital competence.

Аннотация. В данной статье рассматриваются вопросы оптимизации бизнес-процессов в современной деловой 
среде с использованием цифровых технологий. Исследование проводилось с применением смешанной 
методологии, включающей анализ анкетного опроса 248 представителей предприятий, углублённые интервью 
с 42 топ-менеджерами и 6 фокус-групповых дискуссий. В ходе исследования были выявлены успешные 
практики путём наблюдения и анализа рабочих документов. Разработаны научно обоснованные рекомендации, 
предусматривающие постепенную оптимизацию бизнес-процессов, развитие цифровых компетенций сотрудников 
и согласование технологических решений со стратегическими целями.

Ключевые слова: оптимизация бизнес-процессов, цифровая трансформация, индекс BPEI, смешанная 
методология, операционная эффективность, современное управление.цифровая компетентность.

K I R I S H
Jahon iqtisodiyotining raqamlashtirish sur’atlari tobora kuchayib borayotgan hozirgi paytda korxonalar 

uchun biznes jarayonlarini optimallashtirish strategik ustunlik manbai sifatida qaralmoqda. Biznes jarayonlarini 
optimallashtirish muammosi zamonaviy menejmentda muhim o‘rin tutadi, chunki u operatsion xarajatlarni 
kamaytirish, mahsulot va xizmatlar sifatini oshirish hamda mijozlar ehtiyojlariga tezkor javob berish imkoniyatini 
yaratadi.

O‘zbekiston Respublikasida raqamli iqtisodiyotni rivojlantirish bo‘yicha amalga oshirilayotgan keng ko‘lamli 
islohotlar biznes sektorida zamonaviy boshqaruv texnologiyalarini joriy etishni taqozo etmoqda. Shu bilan birga, 
mahalliy korxonalarda biznes jarayonlarini optimallashtirish amaliyoti hali ham etarli darajada o‘rganilmagan va 
ilmiy asoslangan yondashuvlar kamdan-kam qo‘llanilmoqda. Zamonaviy iqtisodiyot sharoitida korxonalarning 
biznes jarayonlarini takomillashtirish va ularning samaradorligini oshirish masalalari tadqiq etiladi. Tadqiqot 

davomida Lean management, Six Sigma metodologiyalari hamda raqamli texnologiyalarni (AI, RPA) joriy 
etishning korxona faoliyatiga ta’siri tahlil qilindi. Value Stream Mapping (VSM) orqali bartaraf etish bo‘yicha 
mualliflik yondashuvi taklif qilingan. Natijalar biznes rahbarlari va menejerlari uchun boshqaruv tizimini 
optimallashtirish va operatsion xarajatlarni kamaytirishda amaliy qo‘llanma bo‘lib xizmat qiladi.

M A V Z U G A  O I D  A D A B I Y O T L A R  S H A R H I
McKinsey Global Institute ma’lumotlariga ko‘ra, raqamli texnologiyalarni samarali qo‘llagan kompaniyalar 

bozorda raqobatbardoshligini o‘rtacha 2,5 baravarga oshirmoqda.
Xorijiy tadqiqotchilar, xususan Hammer va Champy biznes jarayonlarini qayta loyihalash konsepsiyasini 

ishlab chiqqan bo‘lsalar, Davenport esa innovatsion yondashuvlarni tahlil qilgan. Biroq raqamli transformatsiya 
sharoitida O‘zbekiston korxonalari uchun maxsus tadqiqotlar juda kam olib borilgan. Tadqiqotning maqsadi 
raqamli transformatsiya sharoitida biznes jarayonlarini optimallashtirish mexanizmlarini qiyosiy tahlil qilish va 
amaliy tatbiq etish uchun ilmiy asoslangan tavsiyalar ishlab chiqishdan iboratdir.

Raqamli iqtisodiyotning eksport jarayonlariga ta’siri masalalari xorijiy va milliy ilmiy tadqiqotlarda keng 
yoritilgan. Jumladan, P. Krugman va M. Obstfeld o‘z tadqiqotlarida tashqi savdoning iqtisodiy o‘sishga ta’sirini 
asoslab, global raqobat sharoitida raqamli texnologiyalarning strategik ahamiyatini ta’kidlaydilar. M. Porterning 
“Milliy raqobat ustunligi” konsepsiyasida ham raqamli innovatsiyalar eksport raqobatbardoshligini oshiruvchi 
muhim omil sifatida qaraladi.

Mahalliy tadqiqotchilardan Hasanov B. o‘z ilmiy ishlarida O‘zbekiston eksport tizimining institutsional 
asoslarini tahlil qilib, logistika infratuzilmasini rivojlantirish eksport salohiyatini yanada oshirishga xizmat 
qilishini qayd etadi [3]. Yo‘ldoshev Sh. tomonidan olib borilgan tadqiqotlarda raqamli eksport mexanizmlarining 
samaradorligi hamda davlat tomonidan ko‘rsatilayotgan moliyaviy va institutsional qo‘llab-quvvatlash 
choralarining ijobiy ta’siri yoritilgan. Shuningdek, Hasanov B. logistika infratuzilmasini raqamlashtirish jarayonida 
mavjud imkoniyatlarni kengaytirish zarurligini asoslab beradi [3,4,5].

Yuqoridagi ilmiy tadqiqotlar shuni ko‘rsatadiki, biznes jarayonlar autsorsingi korxonalarning operatsion 
samaradorligini oshirish, xarajatlarni kamaytirish va raqobatbardoshlikni kuchaytirishda muhim strategik vosita 
hisoblanadi. Shu bilan birga, autsorsing jarayonlarini optimallashtirish uchun tashkilotlar strategik rejalashtirish, 
samarali boshqaruv mexanizmlari va aniq monitoring tizimlarini joriy etishi zarur.

T A D Q I Q O T  M E T O D O L O G I YA S I
Tadqiqot 2021–2024-yillar davomida aralash metodologiya (mixed methods) asosida olib borilgan. 

Miqdoriy ma’lumotlar to‘plash uchun 248 ta korxona vakillari o‘rtasida standartlashtirilgan anketaviy so‘rov 
o‘tkazilgan, respondentlar turli tarmoqlardan (ishlab chiqarish 38%, savdo 34%, xizmat ko‘rsatish 28%) tanlab 
olingan. So‘rov savollari biznes jarayonlarning hozirgi holatini, raqamli texnologiyalar qo‘llanilish darajasini va 
optimallashtirish natijalarini baholashga qaratilgan.

Sifatiy tadqiqot komponenti sifatida 42 nafar yuqori lavozimli menejerlar bilan yarim strukturalashtirilgan 
intervyular tashkil etilgan, bu esa biznes jarayonlarni optimallashtirishning chuqur jihatlari va amaliy 
qiyinchiliklarni aniqlashga yordam berdi. Qo‘shimcha ravishda, 6 ta fokus-guruh muhokamasi o‘tkazilgan bo‘lib, 
har birida 8–10 nafar turli bo‘limlardagi mutaxassislar ishtirok etgan.

Biznes jarayonlar samaradorligini baholash uchun BPEI indeksidan foydalanilgan. Bu indeks jarayon 
tezligi, xatoliklar soni, resurs sarfi va mijozlar qoniqish darajasini kompleks baholashga imkon beradi. Raqamli 
yetuklik darajasini o‘lchash uchun Digital Maturity Assessment (DMA) testi qo‘llanilgan. Bu test korxonalarni 
besh darajaga bo‘lib baholaydi: boshlang‘ich (1–2 ball), rivojlanayotgan (3–4 ball), o‘rta (5–6 ball), ilg‘or (7–8 
ball) va peshqadam (9–10 ball).

Kuzatish va ish hujjatlari tahlili orqali 12 ta muvaffaqiyatli amaliyot (case studies) o‘rganilgan, natijalar 
SPSS Statistics 26.0 dasturi yordamida statistik tahlil qilingan. Ma’lumotlar ishonchliligini ta’minlash maqsadida 
Cronbachs Alpha koeffitsienti hisoblab chiqilgan (α=0,89), bu yuqori ichki izchillikni ko‘rsatadi.

T A H L I L  V A  N A T I J A L A R
Olib borilgan tadqiqot shuni ko‘rsatdiki, respondent korxonalarning 34 foizi raqamli yetuklikning boshlang‘ich 

bosqichida, 41 foizi o‘rta bosqichda va faqat 25 foizi yuqori darajada joylashgan. Raqamli transformatsiyani 
to‘liq amalga oshirgan korxonalarda biznes jarayonlar samaradorligi indeksi o‘rtacha 8,7 ballni (10 ballik shkala 
bo‘yicha) tashkil etgan, bunda boshlang‘ich bosqichdagi korxonalarda bu ko‘rsatkich 5,3 ballni tashkil etgan. 
Bu ma’lumotlar mahalliy korxonalarda raqamli yetuklik darajasini oshirish uchun katta imkoniyatlar mavjudligini 
ko‘rsatadi (1-jadval).

1-jadval. Raqamli yetuklik darajasi va biznes jarayonlar samaradorligi1

Raqamli yetuklik darajasi Korxonalar 
soni

BPEI 
(o‘rtacha)

Operatsion 
xarajatlar 

kamaytirishi

Jarayon 
tezligi 

oshishi
Boshlang‘ich (1-2 ball) 84 (34%) 5,3 8% 12%
Rivojlanayotgan (3-4 ball) 52 (21%) 6,4 15% 21%
O‘rta (5-6 ball) 50 (20%) 7,2 23% 29%
Ilg‘or (7-8 ball) 42 (17%) 8,1 28% 35%
Peshqadam (9-10 ball) 20 (8%) 8,7 31% 43%

Jadvaldan ko‘rinib turibdiki, raqamli yetuklik darajasi oshishi bilan biznes jarayonlar samaradorligi ham 
progressiv ravishda yaxshilanmoqda. Boshlang‘ich darajadagi korxonalar operatsion xarajatlarni atigi 8 foizga 
qisqartirishgan bo‘lsa, peshqadam darajadagi korxonalar 31 foizga erishganlar. Xuddi shunday, jarayon tezligi 
ham boshlang‘ich darajada 12 foiz oshgan bo‘lsa, eng yuqori darajada 43 foizga qadar oshgan.

Chuqur intervyular tahlili biznes jarayonlarni optimallashtirish jarayonida rivojlanish uchun muhim 
imkoniyatlarni aniqlashga yordam berdi. Respondentlarning 78 foizi xodimlarning raqamli ko‘nikmalarini 
rivojlantirish zarurligini ta’kidlab, bu yo‘nalishda malaka oshirish dasturlarini kengaytirish orqali samaradorlikni 
oshirish mumkinligini qayd etdilar. Shuningdek, respondentlarning 63 foizi zamonaviy dasturiy ta’minotga 
investitsiyalarni kengaytirish korxonalarning texnologik salohiyatini mustahkamlashini ta’kidladi. 54 foiz 
respondent esa yangi raqamli yechimlarni mavjud tizimlar bilan integratsiya qilish orqali boshqaruv jarayonlarini 
yanada takomillashtirish imkoniyati mavjudligini ko‘rsatdi. Bundan tashqari, yuqori rahbariyatning faol qo‘llab-
quvvatlashi (47 foiz), xodimlarni o‘zgarishlarga jalb etish (42 foiz) hamda aniq strategik yondashuvni shakllantirish 
(38 foiz) biznes jarayonlarni optimallashtirishda muhim omillar sifatida e’tirof etildi. Bu natijalar korxonalarda 
raqamli transformatsiyani yanada samarali amalga oshirish uchun zarur institutsional va boshqaruv imkoniyatlari 
mavjudligini ko‘rsatadi.

Fokus-guruh muhokamalarida qatnashchilar bir qator muhim nuqtalarni ko‘tarib o‘tdilar. Birinchidan, 
muvaffaqiyatli optimallashtirish uchun yuqori rahbariyatning faol ishtiroki va doimiy qo‘llab-quvvatlashi muhim 
ahamiyat kasb etishi ta’kidlandi. Ikkinchidan, o‘zgarishlarga qarshi kurashishni boshqarish strategiyasi ishlab 
chiqilishi zaruriyati uqtirildi. Bir fokus-guruh ishtirokchisi ta’kidlaganidek, texnologik yechimlarni joriy etish 
jarayonida xodimlar uchun qo‘shimcha ta’lim dasturlari tashkil etilmaganda yangi tizimlar samaradorligi keskin 
pasayadi. Uchinchidan, o‘zgarishlarning sabablari va kutilayotgan natijalar haqida ochiq kommunikatsiya 
yuritish muhim ekanligi alohida qayd etildi.

Biznes jarayonlarni optimallashtirish korxonalarda bir qancha muhim natijalarni keltirib chiqardi. Operatsion 
xarajatlar o‘rtacha 31 foizga qisqardi, bu esa resurslardan samaraliroq foydalanishni ko‘rsatadi. Xato va 
kamchiliklarning 47 foizga kamayishi sifat ko‘rsatkichlarining sezilarli yaxshilanganini tasdiqlaydi. Mahsulot va 
xizmatlarni bozorga chiqarish vaqti 38 foizga qisqarganligi esa raqobatbardoshlikni oshirishda muhim omil 
bo‘ldi (2-jadval).

2-jadval. Biznes jarayonlarni optimallashtirish samaradorligi tarmoqlar kesimida2

Tarmoq Operatsion xarajatlar 
kamaytirishi Xatolar kamaytirishi Vaqt tejash Mijozlar qoniqishi 

oshishi

Ishlab chiqarish 35% 52% 41% 28%
Savdo 29% 43% 36% 34%
Xizmat ko‘rsatish 28% 46% 37% 39%
O‘rtacha 31% 47% 38% 34%

Jadvaldan ko‘rinadiki, turli tarmoqlarda biznes jarayonlarni optimallashtirish har xil natijalar bergan. Ishlab 
chiqarish sohasida eng yuqori ko‘rsatkichlar qayd etilgan, bu soha xususiyatlari bilan bog‘liq. Xizmat ko‘rsatish 
sohasida esa mijozlar qoniqishi eng yuqori darajada oshgan, bu esa xizmat sifatini yaxshilash imkoniyatlarini 
ko‘rsatadi.

O‘rganilgan 12 ta muvaffaqiyatli amaliyot (case studies) bir qator umumiy xususiyatlarni namoyon etdi. Eng 
yuqori natijaga erishgan korxonalar bosqichma-bosqich yondashuvni qo‘llaganlar, ya’ni avval sodda jarayonlarni 

1	  Manba: muallif ishlanmasi
2	  Manba: muallif ishlanmasi

avtomatlashtirgan, so‘ngra murakkabrog‘iga o‘tganlar. Birinchi case study ishlab chiqarish korxonasida 
buyurtmalarni boshqarish jarayonini avtomatlashtirishni ko‘rsatdi. Jarayon 12 kundan 5 kunga qisqardi va 
xatolar 68 foizga kamaydi. Ikkinchi case study savdo korxonasida ombor boshqaruvini optimallashtirish bo‘lib, 
inventarizatsiya xarajatlari 42 foizga kamaydi va tovarlarning mavjudligi haqida real vaqt rejimida ma’lumot 
olish imkoni yaratildi.

Uchinchi case study bank sohasida mijozlarga xizmat ko‘rsatish jarayonini raqamlashtirish tajribasini 
aks ettirdi. Mobil bank ilovasini joriy etish natijasida mijozlar kutish vaqti 73 foizga qisqardi va xizmat sifati 
ko‘rsatkichlari 56 foizga yaxshilandi. To‘rtinchi case study logistika kompaniyasida marshrutlarni optimallashtirish 
tizimini joriy etishni ko‘rsatdi, bu yoqilg‘i xarajatlarini 34 foizga kamaytirdi va yetkazib berish vaqtini 41 foizga 
qisqartirdi.

Korrelyatsion tahlil biznes jarayonlar samaradorligi va raqamli yetuklik darajasi o‘rtasida kuchli musbat 
bog‘liqlik (r=0,82, p<0,01) mavjudligini tasdiqladi. Bu statistik jihatdan yuqori darajada ahamiyatli natija 
hisoblanadi. Regressiya tahlili shuni ko‘rsatdiki, raqamli yetuklik darajasining har bir ball oshishi BPEI indeksini 
o‘rtacha 0,64 ball oshiradi. Bu natija raqamli texnologiyalar va biznes jarayonlar samaradorligi o‘rtasidagi 
bevosita bog‘liqlikni isbotlaydi.

Tadqiqot davomida aniqlangan yana bir muhim topilma shundaki, korxona hajmi va biznes jarayonlarni 
optimallashtirish samaradorligi o‘rtasida nochiziq bog‘liqlik mavjud. O‘rta hajmdagi korxonalar (100–500 xodim) 
eng yuqori nisbiy natijalarni namoyish etdilar, kichik korxonalarda resurs cheklovlari mavjud bo‘lsa, katta 
korxonalarda integratsiya murakkabligi tufayli samaradorlik biroz pastroq bo‘ldi.

Muhim jihati shundaki, texnologik yechimlarni joriy etish o‘zi faoliyat samaradorligini kafolatlamaydi. 
Texnologiyalar strategik maqsadlarga moslashtirilgan va xodimlar tegishli bilim va ko‘nikmalarga ega bo‘lgan 
holdagina kutilgan natijalar olinadi. Tadqiqot natijalari shuni ko‘rsatdiki, texnologiyalarni joriy etishdan oldin 
puxta tayyorgarlik ko‘rish, jumladan jarayonlarni tahlil qilish, ehtiyojlarni aniqlash va xodimlarni tayyorlash 
muhim ahamiyatga ega.

Qo‘shimcha tahlil natijalariga ko‘ra, eng muvaffaqiyatli korxonalar quyidagi umumiy xususiyatlarga ega: aniq 
belgilangan maqsadlar va ko‘rsatkichlar tizimi (92 foiz), yuqori rahbariyatning faol qo‘llab-quvvatlashi (88 foiz), 
xodimlarni o‘zgarishlarga jalb qilish (85 foiz), doimiy monitoring va baholash tizimi (81 foiz) va moslashuvchan 
yondashuv (76 foiz). Bu omillar majmuasi muvaffaqiyatli optimallashtirishning asosiy sharti hisoblanadi.

Bugungi kunda ushbu metodologiyalar Sun’iy Intellekt (AI) algoritmlari bilan integratsiya qilinmoqda
RPA va AI texnologiyalari bir-birini to‘ldiruvchi hisoblanadi, jumladan:
RPA (tizimning “qo‘llari”) — takrorlanuvchi va qat’iy jarayonlarni avtomatlashtiradi.
AI (tizimning “miyasi”) — murakkab, tizimlashmagan ma’lumotlarni tahlil qiladi va bashoratlar asosida 

qaror qabul qiladi (3-jadval).

3-jadval. RPA va sun’iy intellekt (AI) o‘rtasidagi farqlar3

Xususiyati RPA (Robot jarayonlarni avtomatlashtirish) Sun’iy intellekt (AI)

Asosi “Agar... bo‘lsa, unda...” qoidalari Ma’lumotlardan o‘rganish (Machine Learning)

Foydasi Tezlik va xatosizlik Moslashuvchanlik va chuqur tahlil

Bugungi kunda iqtisodiyotda ushbu metodologiyalar yangi bosqichga ko‘tarildi. Endilikda isroflar inson omili 
emas, balki Sun’iy Intellekt (AI) algoritmlari yordamida aniqlanmoqda. O‘zbekiston tajribasida kuzatilayotgan 
“to‘siq” (bottleneck) — bu qaror qabul qilish zanjirining haddan tashqari ichki murakkabligi va ma’lumotlarning 
qog‘oz ko‘rinishida tuzilishidir (4-jadval).

4-jadval. RPA va AI Sinergiyasi: Operatsion samaradorlikning yangi drayveri4

Xususiyati RPA
(Robot jarayonlarni avtomatlashtirish) Sun’iy intellekt (AI)

Vazifasi Jarayonlarni nusxalash va  takrorlash Inson intellektini simulyatsiya qilish

Asosi “Agar... bo‘lsa, unda...”      qoidalari Ma’lumotlardan o‘rganish (Machine Learning)

Foydasi Tezlik va xatosizlik Moslashuvchanlik va chuqur tahlil

3	  Manba: muallif ishlanmasi
4	  Manba: muallif ishlanmasi

Tadqiqotlar shuni ko‘rsatadiki, ko‘p vaziyatda RPA (robotik jarayonlarni avtomatlashtirish) va AI qismlarini 
aralashtirib yuborishadi, buni esa biznes jarayonidagi o‘rni turlicha hisoblanadi:

RPA (tizimning “qo‘llari”) — takrorlanuvchi, qat’iy jarayonlarni avtomatlashtiradi (masalan, hisobotlarni 
kuzatish, ma’lumotlarni bir bazadan boshqasiga ko‘chirish).

AI (tizimning “miyasi”) — murakkab, tuzilmagan ma’lumotlarni tahlil qiladi, bashorat qiladi va qaror qabul 
qilishda ko‘maklashadi.

Tadqiqotda biznes jarayonlaridagi isroflarni aniqlash uchun Value Stream Mapping (VSM) metodikasidan 
foydalanildi. VSM mahsulot yoki xizmatning xomashyo holatidan yakuniy iste’molchiga yetib borguncha bo‘lgan 
barcha bosqichlarini vizualizatsiya qiladi.

Joriy holat (hozirgi holat) — ma’lumotlar tekshiruvidagi “tirbandliklar”, yo‘qotish omillari va inson omiliga 
bog‘liq kechikishlar bilan.

Kelajakdagi holat (Future State) — IA (RPA + AI) integratsiyasi asosida “muda” (isrof) modellaridan xoli 
ideal jarayon shakllantiriladi.

Qiymat oqimini yaxshilashda biznes jarayonlaridagi isroflarni aniqlash usuli sifatida Value Stream Mapping 
(VSM) dan foydalanildi:

Joriy holat (hozirgi holat) — axborot uzatishdagi “tirbandliklar” va inson omili tufayli yuzaga keladigan 
kechikishlar.

Kelajakdagi holat (Future State) — intellektual avtomatlashtirish (IA) integratsiyasi orqali isrof va xavflardan 
xoli ideal jarayon modeli yaratiladi.

X U L O S A  V A  T A K L I F L A R
Korxonalarga quyidagi ilmiy asoslangan tavsiyalar taqdim etiladi. Birinchidan, biznes jarayonlarni 

optimallashtirish strategiyasini ishlab chiqish va uni umumiy korporativ strategiyaga integratsiyalash zarur, bu 
strategiya aniq maqsadlar, ko‘rsatkichlar va amalga oshirish yo‘l xaritasini o‘z ichiga olishi kerak. Ikkinchidan, 
xodimlarning raqamli kompetensiyalarini rivojlantirish dasturlarini joriy etish va o‘zgarishlarga qarshi kurashishni 
faol boshqarish muhim ahamiyatga ega, bu maqsadda muntazam treninglar, vebinarlar va amaliy mashg‘ulotlar 
tashkil etish tavsiya etiladi. Uchinchidan, bosqichma-bosqich yondashuvni qo‘llash maqsadga muvofiq bo‘lib, 
avval sodda jarayonlarni optimallashtirish orqali tajriba to‘plash va keyinchalik murakkab jarayonlarga o‘tish 
tavsiya etiladi. To‘rtinchidan, biznes jarayonlar samaradorligini muntazam monitoring qilish uchun BPEI singari 
standartlashtirilgan ko‘rsatkichlar tizimini joriy etish kerak, bu esa o‘zgarishlar samaradorligini ob’ektiv baholash 
va o‘z vaqtida tuzatishlar kiritish imkonini beradi.

Beshinchidan, texnologik yechimlarni tanlashda korxonaning o‘ziga xos ehtiyojlari va strategik maqsadlarini 
hisobga olish, tayyor yechimlarni ko‘r-ko‘rona nusxalamaslik lozim. Oltinchidan, biznes jarayonlarni 
optimallashtirish loyihalariga barcha manfaatdor tomonlarni, jumladan, ijro etuvchi xodimlarni jalb qilish zarur, 
bu ularning tajribasidan foydalanish va o‘zgarishlarga qarshilikni kamaytirish imkonini beradi. Biznes jarayonlari 
samaradorligi indeksi (BPEI) hisobiga asoslanib, korxonalarning raqamli yetuklik darajasi baholangan. Natijalar 
shuni ko‘rsatdiki, raqamli texnologiyalarni to‘liq integratsiyalagan korxonalarda biznes jarayonlar samaradorligi 
43% ga, operatsion xarajatlar esa 31% ga qisqargan.

